
O‘TA ERTAGI TARVUZNING HIMOYALANGAN 
JOYLAR UCHUN MOSLANUVCHAN NAV VA 

DURAGAYLARINI AJRATISH, ULARNI TURLI 
O‘G‘IT ME’YORLARIDA HOSILDORLIGI VA 

IQTISODIY SAMARADORLIGI

q.x.f.d., professor

Amirov Xamidulla Suyunovich
q.x.f.f.d., dotsent

Annotatsiya: Maqolada plyonka bilan vaqtinchalik himoyalangan joylarda oʻta ertagi tarvuz 11 ta nav va duragaylarini 
har tomonlama baholash natijalari keltirilgan. Ajratilgan moslanuvchan nav va duragaylar vaqtinchalik himoyalangan 
erlarda gektariga 10 tonna goʻng+N125-150P100-125K60-75 kilogramm yoki har uyaga 1,0 kg goʻng+N13-15,8P10,5-
12,6K6,6-8,0 gramm hisobida birgalikda solinganda har gektardan eng yuqori sifatli eksportbop tovar hosildorlik (25,0-
28,8 t/ga), sof daromad (8.050-11.080 ming soʻm) hamda rentabellik darajasi (47,8-62,5 %) qayd etilgan.

Kalit soʻzlar: oʻta ertagi tarvuz, nav, duragaylari, koʻchatlar, plyonkali himoyalangan joy, oʻgʻit me'yorlari, hosildorlik, 
samaradorlik.
Abstract: The article presents the results of a comprehensive assessment of 11 hybrid varieties of super-early watermelon 
under temporary shelters under a film. It was revealed that the combined application of organomineral fertilizers at the 
rate of 10 t/ha of manure + N125-150P100-125K60-75 kilograms or 1.0 kg of manure N13-15.8P10.5-12.6K6.6-8.0 grams 
per each nest (hole) under temporary shelters under a film contributed to obtaining the highest commercial yield (25.0-
28.8 t/ha) aimed at export, net income per hectare (8.050-11.080 thousand soums), the level of profitability (47.8-62.5%).

Key words: very early harvest, varieties, hybrids, seedlings, covering the soil with film, fertilizer rates, yield, economic 
efficiency.
Аннотация: В статье изложены результаты всесторонней оценки 11 сортов-гибридов сверхраннего арбуза в 
условиях временных укрытий под плёнкой. Выявлено, что совместное внесение органоминеральных удобрений 
в норме 10 т/га навоза+N125-150P100-125K60-75 килограмм или 1,0 кг навоза N13-15,8P10,5-12,6K6,6-8,0 грамм 
на каждое гнездо (лунку) в условиях временных укрытий под плёнкой способствовали получению наибольшей 
товарный урожайности (25,0-28,8 т/га) направленных на экспорт, чистый доход с гектара (8.050-11.080 тыс. сум), 
уровень рентабельности (47,8-62,5 %).

Ключевые слова: сверхранний урожай, сорта, гибриды, рассада, укрытие грунта плёнкой, нормы удобрений, 
урожайность, экономическая эффективность.

K I R I S H
Respublikamizda har yili 60 ming gektardan ziyod maydonga poliz ekinlari ekiladi, ularning 60–65 foizini 

tarvuz tashkil etadi. Tarvuz xalqimizning asosiy oziq-ovqat mahsulotlaridan biri hisoblanadi. Uning mevasi eti 
va shirasidan yallig‘lanishga qarshi, o‘t suyuqligini haydashda, ateroskleroz, moddalar almashinuvi buzilishi, 
jigar, yurak-qon tomir tizimi kasalliklari hamda kamqonlikni davolashda foydalaniladi. Tarvuz inson organizmini 
zaharli moddalar va shlaklardan tozalaydi, xolesterin ajralib chiqishini rag‘batlantiradi. Meva tarkibida A, C, E 
va B guruhi vitaminlari, magniy, kalsiy, fosfor, temir, natriy kabi foydali elementlar hamda 5–13 % gacha qand 

mavjud. Shuningdek, tarkibidagi likopin moddasining mavjudligi turli nurlanishlarga, xususan, ultrabinafsha 
nurlariga qarshi kurashishda organizmga yordam beradi [2, 5, 6, 7].

O‘zbekiston Respublikasi Davlat reyestrida tarvuzning 53 ta navi ro‘yxatga olingan bo‘lib, ularning 16 
tasi mahalliy, qolganlari esa xorijiy nav va duragaylardir. Aksariyati kechpishar va o‘rtapishar bo‘lib, tezpishar 
navlardan Mramorniy-2 159, Dehqon, Fermer, O‘zbekskiy 452 navlari mavjud [4, 8].

Ertagi va uzluksiz tarvuz hosilini yetishtirishda ma’lum tuproq-iqlim sharoitlariga moslashgan, tezpishar, 
stress omillarga chidamli, jadal hosil shakllantiruvchi, yuqori sifatli, tashiluvchan va saqlanuvchan nav va 
duragaylarni tanlash muhim ahamiyat kasb etadi. Bunda tuproqni mulchalash, ekinni ko‘chat orqali yetishtirish, 
vaqtincha plyonka ostida o‘stirish, himoyalangan issiqxonalardan foydalanish kabi agrotexnik tadbirlarni ishlab 
chiqish muhim sanaladi.

Qashqadaryo viloyati ertagi tarvuz yetishtirish uchun qulay tabiiy-iqlimiy sharoitlarga ega bo‘lib, ushbu 
hududda maxsus ixtisoslashgan klaster va fermer xo‘jaliklari tashkil etilgan va ular yetarli tajribaga ega. Mazkur 
sharoitda ertagi tarvuz yetishtirish hajmini kengaytirish va hosildorligini oshirish uchun moslanuvchan, jadal 
shakllanuvchi, noqulay iqlim sharoitlari, kasallik va zararkunandalarga chidamli geterozisli duragaylarni ajratish, 
ularni o‘stirishning maxsus usullari hamda agrotexnologiyasini ishlab chiqish bo‘yicha ilmiy-amaliy izlanishlar 
olib borish muhim ahamiyatga ega.

Yuqoridagilarni inobatga olib, biz 2022-2024 yillar davomida Qashqadaryo viloyati Koʻkdala tumani 
“Soyboʻyi” MFY Yaxshiev Asadulla tomorqa er xoʻjaligi shartli sugʻoriladigan och tusli boʻz tuproqlari sharoitida 
dala tajribasi oʻtkazdik.

Material va uslublar. Tadqiqotning maqsadi – oʻta ertagi tarvuz 11 ta nav-duragaylar toʻplamini vaqtinchalik 
himoyalangan joylarda hosildorligi va iqtisodiy samaradorlik koʻrsatkichlari boʻyicha baholab, muayyan 
sharoitga moslanuvchan istiqbollilarini ajratish va ajratilgan moslanuvchan Dolby F1, Montana F1 va Talisman F1 
duragaylarini har uyaga turli oʻgʻit me’yorlari solinganda umumiy va tovar hosildorligi va iqtisodiy samradorligini 
aniqlashdan iborat. Buning uchun oʻta ertagi tarvuz moslanuvchan duragaylari 4 ta oʻgʻitlash me’yorlari, ya’ni 
1-variant bir gektarga 10 t hisobidan har uyaga 1,0 kg chirigan goʻng; 2-variant har uyaga 1,0 kg goʻng+ N100P80K50 
kg/ga hisobidan N10,5P8,4K5,3, ya’ni ammoniy selitrasi-31 g, ammofos-17,5 g, kaliy xlorid-8,8 gramm; 3- variant 
har uyaga 1,0 kg goʻng+N125P100K60 kg/ga  hisobidan N13P10,5K6,6, ya’ni ammoniy selitrasi-38 g, ammofos-20 
g, kaliy xlorid-10 gramm; 4- variant har uyaga  1,0 kg goʻng+N150P120K75 kg/ga hisobidan N15,8P12,6K8,0, ya’ni 
ammoniy  selitrasi-45 g, ammofos-24 g, kaliy xlorid-12 gramm solinib,  taqqoslab oʻrganildi.

Shunda nazorat variantida (N150P120K75 kg/ga) har uyaga N45P24K12 gramm oʻgʻitlar boʻlib, bir gektarda 
(280+70):2x60 sm sxemada, bir tup oziqlanish maydoni 1,05 m2 boʻlsa, bir gektarda (1000m2:1,05 m2) 9520 tup 
boʻldi. 3 va 4- variantlarda ushbu me’yor 25 va 50% ga kamaytirildi. Oʻgʻitlar koʻchatlar dalada ekish oldi uyalarga 
solindi, tuproqqa aralashtirilib, sugʻorildi va koʻchat oʻtkazildi. Har bir delyanka maydoni 35 m2. Takrorlar soni 3 
ta boʻldi.

Tajriba uchastkasida barcha agrotexnik tadbirlar, kuzatish, oʻlchash, hisoblash va tahlillar umumqabul 
qilingan uslublar, me’yoriy-huquqiy hujjatlar va tavsiyalar asosida olib borildi [1,3,7,8].

TA D Q I Q O T  N A T I J A L A R I  VA  U L A R N I N G  M U H O K A M A S I
Qashqadaryo viloyatining shartli sug‘oriladigan och tusli bo‘z tuproqlari sharoitida o‘ta ertagi tarvuz nav 

va duragaylarini plyonka ostida yetishtirishning iqtisodiy samaradorligini hisoblashda quyidagi ko‘rsatkichlarga 
e’tibor qaratildi: hosildorlik, bir gektarga qilingan umumiy xarajatlar summasi, bir sentner hosil tannarxi, tovar 
hosilining sotuv bahosi, bir gektardan olingan umumiy qiymat, sof daromad miqdori hamda rentabellik darajasi.

Viloyatning polizchilikka ixtisoslashgan fermer xo‘jaliklarida 2022–2024-yillar davomida poliz hosilini 
yetishtirish va yig‘ib olish uchun bir gektar maydonga to‘g‘ri kelgan xarajatlar 15,4–15,6 million so‘mni tashkil 
etdi. Shu yillarda bir gektardan olingan hosildorlik 14,0–16,0 tonna, bir sentner tarvuz tovar mevasining sotuv 
bahosi esa 80 000–100 000 so‘m oralig‘ida bo‘ldi.

Tajriba ishlarimizda tarvuz navlarini yetishtirish bo‘yicha bir gektar maydonga qilingan jami xarajatlar 
hisobga olindi. Bunda qo‘shimcha xarajatlar quyidagicha baholandi:

har 10 sentner qo‘shimcha hosilni yig‘ib olish uchun – 100 000 so‘m,
10 tonna go‘ng – 1 000 000 so‘m,
100 kg ammiakli selitra (NH₄NO₃) – 200 000 so‘m,
100 kg ammofos – 600 000 so‘m,
100 kg kaliy xlorid – 100 000 so‘m,
mahsulotning sotuv narxi – 1 000 so‘m/kg deb hisoblandi.
Hisob-kitob natijalariga ko‘ra, tajriba davomida nav va duragaylarga qarab bir gektarga to‘g‘ri kelgan jami 

xarajatlar summasi 15,8 million so‘mdan 16,69 million so‘mgacha o‘zgarib bordi.

Eng arzon tannarxli navlar bir sentneri uchun 62 744–73 777 so‘mni tashkil etdi. Eng yuqori sof daromad 
esa 5,769 million so‘mdan 9,910 million so‘mgacha, rentabellik darajasi esa 35,5–59,7 % oralig‘ida Montana 
F1, Talisman F1, Dolby F1, Krimstar F1, Super Crimson F1 duragaylari hamda Hollar-Crimson Sweet navi 
ekilganda qayd etildi.

Eng past iqtisodiy samaradorlik – ya’ni 14,6–25,4 % darajadagi rentabellik esa Dehqon va Fermer navlari 
ekilganda kuzatildi.

Qashqadaryo viloyatining ilg‘or fermer xo‘jaliklari ma’lumotlariga ko‘ra, 2022–2024-yillarda o‘ta ertagi 
tarvuzni vaqtinchalik himoyalangan joylarda yetishtirish uchun har gektarga 15,6–15,8 million so‘m sarflanmoqda 
va 20–22 tonna atrofida hosil olinmoqda.

Tahlillarga koʻra, bir gektarga qilingan xarajatlar tajriba variantlari, ya’ni oʻgʻitlar me’yori va turiga, qoʻshimcha 
hosilni yigʻishga ketgan xarajatlarni hisobga olib, 15.380 ming soʻmdan 17.720 ming soʻmgacha oʻzgardi. 

1-jadval. O‘ta ertagi tarvuzning moslanuvchan duragaylari turli o‘g‘itlar sharoitida o‘stirilganda hosildorligi va 
iqtisodiy samaradorligi (2023–2025-yillar).

№ Har uyaga oʻgʻitlar me’yori, kg/g

Dolby F1 duragayida (st)

1. 1,0 kg goʻng 15,380 19,2 80,104 100,000 19,200 3,820 24,8

2. 1,0 kg goʻng + N10,5P8,4K5,3 16,200 21,7 74,654 100,000 21,700 5,500 34,0

3. 1,0 kg goʻng + N13P10,5K6,6 16,850 24,9 67,671 100,000 24,900 8,050 47,8

4. 1,0 kg goʻng + N15,8P12,6K8,0 17,420 25,8 67,519 100,000 25,800 8,380 48,1

Montana F1 duragayida
5. 1,0 kg goʻng 15,560 20,8 74,808 100,000 20,800 5,240 33,7

6. 1,0 kg goʻng + N10,5P8,4K5,3 16,470 24,4 67,500 100,000 24,400 7,930 48,3

7. 1,0 kg goʻng + N13P10,5K6,6 17,120 27,6 62,029 100,000 27,600 10,480 61,2
8. 1,0 kg goʻng + N15,8P12,6K8,0 17,720 28,8 61,528 100,000 28,800 11,080 62,5

Talisman F1 duragayida
9. 1,0 kg goʻng 15,610 21,3 73,286 100,000 21,300 5,690 36,5

10. 1,0 kg goʻng + N10,5P8,4K5,3 16,430 24,0 68,458 100,000 24,000 7,570 46,1

11. 1,0 kg goʻng + N13P10,5K6,6 17,090 26,7 64,007 100,000 26,700 9,610 56,2

12. 1,0 kg goʻng + N15,8P12,6K8,0    17,680 28,4 62,254 100,000 28,400 10,720 60,6

Bir sentner hosil tannarxi 61.528-80.104 soʻmni, bir gektardan olingan sof daromad tajriba variantlari va 
duragaylar boʻyicha 19.200-28.800 ming soʻmni, rentabellik darajasi 24,8-62,5 % ni tashkil etdi (1-jadval). 

Oʻta ertagi tarvuz moslanuvchan Dolby F1, Montana F1 va Talisman F1 duragaylari turli oʻgʻitlar sharoitida 
oʻstirilganda eng arzon tannarxli hosil (67.671-61.528 soʻm), eng koʻp sof daromad (8.050-11.080 ming soʻm) 
hamda rentabellik darajasi (47,8-62,5 %) oʻgʻitlar gektariga 10 tonna goʻng + N125-150P100-120K62-75 kilogramm 
me’yorda yoki har uyaga 1,0 kg goʻng + N13-15,8P10,5-12,6K6,6-8,0 gramm hisobida birgalikda berilganda olindi.

Xulosa
O‘ta ertagi tarvuz nav va duragaylarini to‘g‘ri tanlash, o‘g‘it me’yorlarini, ularning berish muddatlari va 

usullarini ilmiy asosda belgilash orqali sohaga yuqori iqtisodiy samaradorlik keltirish imkoniyati yaratiladi. 
Tadqiqot natijalari shuni ko‘rsatadiki, ushbu yondashuv asosida har bir gektardan 25,0–28,0 tonna eksportbop 
hosil, 8 050–11 080 ming so‘m sof daromad hamda 47,8–62,5 % rentabellik darajasiga erishish mumkin bo‘ldi.

